
MBI  AUDITIMIN E KREYR NË ZYRËN E SHËRBIMIT TURISTIK  TIRANË 

 

 
Nё zbatim tё programit tё auditimit nr. 2059/2, datë 25.04.2014, tё miratuar nga 
Ministri, Drejtoria e Auditimit të Brendshëm e MZHUT, ka zhvilluar misionin e 
auditimit të plotë (mbi bazë sistemi), mbi zbatimin e rregullshmёrisё dhe ligjshmёrisё 
në Zyrën e Shërbimit Turistik Tiranë, për periudhën 01.04.2011 - 01.12.2013. Pas 
shqyrtimit tё pretendimeve tё ngritura nga zyrtarët e këtij institucioni dhe ballafaqimit 
në takimin pajtues të organizuar në MZHUT, në datën 07.07.2014, u pёrgatit Raporti 
Final i Auditimit. 
Nga ky auditim kanë rezultuar shkelje të ligjshmërisë me efekte financiare, për fondet e buxhetit 
të shtetit apo të donatorëve, si më poshtë: 
 
1.- Në 4 (katër) raste, janë konstatuar shkelje të disiplinës financiare me dëm ekonomik 
për buxhetin, në fushën e shpenzimeve për udhëtime e dieta jashtë vendit, në shumën 
292.439 lekë ose në shumën 2.045 euro, pasi është vepruar në kundërshtim me VKM 
nr.870, datë 14.12.2011, “Për trajtimin financiar të punonjësve që dërgohen me shërbim 
jashtë vendit”, dhe kërkesat e Udhëzimit MF nr.30, datë 27.12.2011, “Për menaxhimin e 
aktiveve në njësitë e Sektorit Publik”.   
 
2.- Për periudhën janar 2011 - qershor 2013, janë paguar padrejtësisht shpenzimet e 
telefonit celular për ish-Drejtorin e ZSHT, në shumën 30.627 lekë, mbi nivelin e lejuar të 
shpenzimeve operative të miratuara, veprim ky në kundërshtim me VKM nr. 864, datë 
23.07.2010, ”Për paisjen me numër telefoni celular të personave juridikë, publikë”.  
 
3.- Në 5 (pesë) raste është përllogaritur gabim paga e grupit për punonjësit, me dëm 
ekonomik të arkëtueshëm, në shumën 290.120 lekë, në kundërshtim me VKM nr. 545, 
datë 11.08.2011, “Për miratimin e strukturës dhe të niveleve të pagave të nëpunësve 
civilë/nëpunësve, zëvendësministrit dhe nëpunësve të kabineteve, në kryeministri, 
aparatet e ministrive të linjës, ....etj”, i ndryshuar dhe ligjin nr. 9741, datë 21.05.2007, 
“Për arsimin e lartë”, i ndryshuar. 
 
4.- Shkelje proceduriale e ligjore gjatë fazës së prokurimit si dhe mangësi e parregullsi 
gjatë zbatimit të kontratës së punimeve të investimit, me objekt “Sinjalistika Turistike 

2011”, të tilla si: 

 Nuk ka miratim nga ish-MPPT për vendosjen e këtyre tabelave vertikale, të 
sinjalistikës, në pikat hyrëse kufitare apo akset kryesore të qyteteve.  

 Kërkesa e paraqitur Ministrit të PPT për miratim vendosje tabelash të sinjalistikës 
turistike në pikat hyrëse portuale e aeroportuale dhe pikat lidhëse të qyteteve, 
mban datën 09.06.2011 (me nr.124 prot), ose  5 ditë para lidhjes së kontratës për 



punimet në fushën e sinjalistikës turistike (nr.126, datë 13.6.2011) ose 23 ditë pas 
datës së njoftimit të dërguar në Buletinin e APP (datë 14.04.2011) dhe 23 ditë pas 
datës së botimit të njoftimit në Buletinin e APP (datë 18 prill 2011); 

 Nuk ka dokumentim të ndryshimit të datës së shpallur në Buletinin e APP për 
kryerjen e tenderit (12 maj 2011) dhe pranimit të ofertave efektive (datë 
17.05.2011) si dhe mungojnë në dosje njoftimet respektive nëse ky proces është 
shtyrë. 

 Nuk janë ndjekur procedurat e shqyrtimit të ankesës së paraqitur nga një subjekt, 
sipas cilësimeve të Kreut IX, pika 1/c dh ç të VKM nr.1, datë 10.01.2007, “Për 
rregullat e prokurimit publik”, i ndryshuar.    

 Nuk është ngritur grupi i marrjes në dorëzim të punimeve dhe të gjithë 
urdhërshpenzimet, faturat tatimore të shitjes, të lëshuara nga ana e operatorit 
fitues të tenderit dhe situacionet pjesore e përfundimtar të punimeve, janë 
nënshkruar vetëm nga ish-Drejtori i institucionit.   

 Mungesë argumentimi me situata konkrete dhe pika apo rajone të nevojës së 
përdorimit të zërave të fondit rezervë, në shumën 160.272 lekë, për llogari të 
firmës fituese. 

 Dobësi në ndjekjen / inspektimin e punimeve , pasi dokumentacioni vetëm është  
nënshkruar dhe vulosur, pa asnjë të dhënë në këto shkresa të vendosura në dosje, 
veprim që ngarkon me përgjegjësi mbikqyrësin, drejtuesin e punimeve dhe 
kolaudatorin, etj. 

 
5.- Në Kuadër të Instrumentit të Parazgjerimit (IPA), Komponenti I: “Asistenca e 
Tranzicionit dhe Forcimi Institucional”, ZSHT ka përfituar 2 projekte të programit të 
Bashkëpunimit  Ndërkufitar IPA Adriatik 2007-2013: 

A-Në projektin “TUR.GRATE-2” janë konstatuar parregullsi dhe mangësi të 
theksura, me dëme ekonomik, si  më poshtë: 
  -Përfituar, orë jashtë orarit në shumën 12.397 euro. 
  -Nuk janë derdhur sigurime shoqërore dhe shëndetësore në degën e 
Tatimeve për punonjësit e stafit, në shumën 1.700 euro. 

-Nuk janë derdhur tatim mbi pagën në degën e Tatimeve për punonjësit e 
stafit në shumën 1.378 euro. 

-Përfituar në mënyrë të padrejtë dhe të pajustifikuar në 5 raste në shumën 
1.512 euro, etj 

 
B-Në projektin “VeRo-Tour” janë konstatuar mangësi të theksura dhe me dëm 

ekonomik në shumën 1.785 euro, vlerë e cila duhet të kthehet në njësinë shpenzuese . 
 



6.- Nuk disponohet nga ky institucion dokumentacioni justifikues për pagesën e kryer, 
në lidhje me tenderin e përqëndruar me objekt ”Blerja e pajisjeve elektronike” me fond 
të planifikuar në shumën 2.000 mijë lekë. 
 
7. Parregullsi në fushën e justifikimit të çdo shpenzimi me dokumentcionin përkatës 
justifikues, kontabilizimit të shpenzimeve për paradhëniet e marra nga punonjësit dhe 
kryerjen e pagesave, inventarizimin e pasurisë së ZSHT, etj. 
 
Bazuar në gjetjet e konstatuara, të trajtuara gjatë procesit të auditimit, të evidentuara në 
projekt raportin dhe në raportin final të angazhimit të auditimit, për përmirësimin e 
punës në të ardhmen, mbështetur në kërkesat e Ligjit Nr.9720, datë 23.04.2007, “Për 
Auditimin e Brendshëm në Sektorin Publik” i ndryshuar, në Manualin e Auditimit të 
Brendshëm (miratuar nga MF me nr. 69, datё 29.9.2010), Udhёzimit tё MF nr. 12, datё 
29.06.2012, “Mbi procedurat e kryerjes sё veprimtarisё sё auditimit tё brendshёm nё 
sektorin publik”, pёr pёrmirёsimin e punёs, janë rekomanduar pёr zbatim: 

1. 1 masë për përmirësimin e legjislacionit në fuqi; 
2. 10 masa organizative dhe të forcimit të kontrolleve të brendshme, 
3. 14 masa të shpërblimit të dëmeve , për vlerën 773,458 lekë dhe 26,275 euro. 
4. 2 masa disiplinore ndaj zyrtarëve, nga këto 1 largim nga puna dhe 1 vërejtje me 

paralajmërim.   
 


